
"V36ekucTonIa MiMHii-aMammii TagkukotTaap” [Tomkent; 2020]

"V30eKHCTOHAA MJIMHii-aMaJMii TAAKMKOTJIAp" MaB3yCHaard pecryonuka 18-xym

MILLIY-MAFKURA TARG‘IBOTIDA OMMAVIY AXBOROT VOSITALARINING
O’RNI VA AHAMIYATI

Ahmadjonov Rustamjon Ikromjon o°‘g‘li

Namangan viloyati Norin tumani 44-maktab o ‘qituvchisi
Qodirova Munisa Umarali qizi

Namangan viloyati Pop tumani 34-maktab o ‘qituvchisi
Telefon +998 (93) 173 05 17, +998 (94) 590 05 17
rustamjonaxmadjonip@gmail.com

munisO5@umail.uz

Annotatsiya: ushbu maqolada milliy matkuramiz jarayonida ommaviy axborot vositalarining
o‘rni ganchalik katta ahamiyat kasb etayotgani, mamlakatimizda ommaviy axborot vositalari
rivoji yo‘lga qo‘yilib, OAV orqali dunyoda sodir bo‘layotgan ijtimoiy — siyosiy, iqtisodiy,
madaniy va ma’naviy o‘zgarishlar, ularning mazmun — mohiyatini ochib berish hamda milliy
ma’naviyatimiz targ‘ibotiga alohida ahamiyat berilayotgani haqida to‘xtaladi.

Kalit so‘zlar: istiglol, ma’naviyat, mafkura, yoshlar, g‘oya, targ‘ibot, gazeta, jurnallar,
madaniyat, OAV, elektron axborot vositalari, internet saytlari, televideniye, radio...

Milliy ma’naviyat targ‘ibotida ommaviy axborot vositalarining o‘rni katta. Aynigsa,
bugungi texnika asrida har kuni, har daqiqada radio, televidenie, internet saytlari orqali
dunyodagi barcha yangiliklardan voqif bulib turibmiz. Xoxlaymizmi, yo‘qmi, ommaviy axborot
vositalari yordamida tarqatilayotgan turli buzg‘unchi g‘oyalarga ham duch kelib turibmiz.
Buzg‘unchi kuchlar o‘z g‘oya, mafkuralarini har kun va har daqiqada ommaviy axborot
vositalaridan tarqatmoqdalarki, mamlakatimizning eng chekka qishloglariga ham u bemalol
yetib bormoqda. 1-Prezidentimiz I. Karimov aytganlaridek, .. .hozirgi davrda matbuot, ommaviy
axborot vositalari shunday qudratli kuchga aylanmoqdaki, o°z kelajagini o‘ylaydigan har qaysi
xalq va millat buni sezmasligi, his etmasligi mumkin emas”.

Buzg‘unchi kuchlar o‘zlarining insonlarni o‘zligidan, milliy xususiyatlaridan ayirishga
qaratilgan g‘oyalarini ommaviy vositalar orqali juda chiroyli, har qanday odamning diqqat—
e’tiborini torta olish darajasida tarqatish orqali, ayniqsa, murg‘ak, hali dunyoqarashi to‘la
shakllanmagan yoshlarni o‘z muxlislariga aylantirmoqdalar. Bugungi yoshlar avvalgi yoshlardan
keskin farq qiladi. Ular ko‘rgan, eshitgan va o‘qigan yangilikni amalda sinab ko‘rishga o‘ch
bo‘ladilar. Aslida bu yoshlikka xos xususiyat. Buni yaxshi bilgan buzg‘unchi kuchlar o‘zlarining
g‘arazli niyatlarini ustalik bilan yoshlar qalbiga singdirishga kirishib ketgan, ular bu yo‘lda
har gqanday usul, vosita, mablag‘ni ayayotganlari yo‘q. Bu ishlarga maxsus mutaxassislar jalb
etilayotgani berilayotgan axborotning yanada mukammal va chiroyli chiqishiga olib kelmoqda,
bugun ba’zan beozorgina bo‘lib tuyulgan musiqa, oddiygina multfilm yoki reklama lavhasi
orgali ham ma’lum bir mafkuraviy maqgsadlar va intilishlar ifodalanmoqda.

Istiglol tufayli ~mamlakatimizda ommaviy axborot vositalari rivoji yo‘lga qo‘yilib,
ommaviy axborot vositalari orqali dunyoda sodir bo‘layotgan ijtimoiy — siyosiy, iqtisodiy,
madaniy va ma’naviy o‘zgarishlar, ularning mazmun — mohiyatini ochib berish hamda milliy
ma’naviyatimiz targ‘ibotiga alohida ahamiyat berilmoqda. Bugun televidenie orqali berilayotgan
ko‘rsatuvlar, radio eshittirishlari va gazeta — jurnallarda e’lon qgilinayotgan maqolalar asosan
xalqimizning milliy gadriyatlari, urf — odat, an’analari targ‘ibot— tashviqotiga qaratilgan.
Tariximiz, udumlarimiz, millly — ma’naviy tiklanish bilan bog‘liq amalga oshirilayotgan
ishlar ko‘lamini yoritish ommaviy axborot vositalarining asosiy mavzusiga aylangan. Millatning
milliy ma’naviyatini tiklash, odamlar qalbida milliy ma’naviyatimizga hurmat, ular o‘rtasida
vatanparvarlik, insoniylik g‘oyalarini targ‘ib etish va odamlar ongida turli buzg‘unchi g‘oyalarga

qarshi mafkuraviy immunitetni hosil etishda eng magqgbul va tezkor vosita bu - OAV ekanligini
hayotning o‘zi ko‘rsatib turibdi.

Ommaviy axborot vositalari faoliyatini isloh qilish, ularning samarali ishlashiga ko‘mak
beruvchi mexanizmlarni tartibga soluvchi qonunchilik bazasini yaratish borasida muayyan
ishlar qilindi. Shu sababdan, bu muammo O’zbekiston Respublikasining bir gator boshga
gonunlarida ham o‘z ifodasini topgan. Darhaqiqat, 1-Prezidentimiz 1. Karimov aytganlaridek,
“...hozirgi paytda hayotimizni elektron axborot vositalari, xususan, televedenie va radiosiz
umuman tasavvur etib bo‘lmaydi”. Bugungi kunda ular bir vaqtning o‘zida axborot maydoni
ham, ijtimoiy — siyosiy, ma’naviy — ma’rifiy minbar ham, shu bilan birga insonga madaniy,
badiiy — estetik oziq beradigan va hordiq chiqaradigan makon vazifasini ham bajarmoqda.
Shuning uchun ham mamlakatimizda ommaviy axborot vositalari faoliyatini rivojlantirishga
keng imkoniyatlar yaratilgan.

